
VisI

Universiti unggul pemacu Bumiputera Profesional

MISI

Melonjak keilmuan, adab dan kepakaran bumiputera agaor berjiwa usahawan
melalui kurikulum termaju, pembangunan bakat, penyelidikan berimpak, dan
sinergi industri ke arah kemakmuran tanah air serta kesejahteraan ssjagat

MOTO
Usaha, Takwa, Mulia

FALSAFAH
Kita percaya Allah SWT menganugerahi manusia dengan bakat, minat dan
kecenderungan yang sekiranya diasuh, dididik dan dilatih dengan
sempurna melalui penjonaan, pemindahan dan pengintegrasian ilmu
secara terbuka serta penerapan nilai-nilai Islam, mereka berkemampuan
menjuarai transformasi dirl, masyarakat dan negara

OBJEKTIF
1. Memperluas akses pendidikan tinggi

2. Menyediakan pendidikan terkehadapan bertaraf dunia

3. Menawarkan program akademlk yang memenuhl keperluan industri
yang sentiasa berubah untuk kemajuan negara dan kemakmuran global

4. Menggilap kepimpinan graduan holistik, serba boleh dan berciri
keusahawanan yang kompetitif sehingga ke peringkat global

5. Memperkasa penghayatan falsatah dan nilal warga UiTM melalui
program pengukuhan insan dan suri teladan

6. Mengungguli kesarjanaan ilmu terkehadapan melalui penyelidikan,
inovasi dan pengkomersialan berimpak tinggi serta lestari

7. Melebar luas jaringan melalui sinergi bersama alumni, industri, akademia,
komuniti dan kerajaan untuk memperkasakon bidang tumpuan strategik
universiti

8. Menjuarai kecemerlangan organisasi melalui tadbir urus yang efektif dan
efisien selari dengan agenda kelestarian global

9. Menyediakan infrastruktur kondusif dan ekesistern digital terkehadapan

10. Menjana pendapatan, mengurus sumber dan kewangan dengan cekap,
telus, berintegriti dan efektif bagi kelestarian organisasi

Kpiulupon Mepyuorat Lembogs Pangamh Unimeizi (IPU) te-208, bariosikn 13 Septembar 2025

Dr. Shahrin Sahlb @ Sahibuddin, FASc)

PELAKSANAAN TEKNOLOGI RFID UHF DI PERPUSTAKAAN UiTM
SERI ISKANDAR

~ PERPUSTAKAAN UiTM PERPUSTAKAAN UiTM
| KAMPUS SERI ISKANDAR . . = KAMPUS SERI ISKANDAR

Perpustakaan UiTM Seri Iskandar kini melaksanakan
pemasangan peralatan RFID UHF bermula 1 hingga 3 Julai
2026 sebagai sebahagian daripada inisiatif transformasi
digital ke arah pembangunan Perpustakaan Pintar yang
lebih moden, cekap dan mesra pengguna. Perkembangan
projek ini akan dikongsikan dari

TRANSFORMING ACADEMIC LIBRARY LEADERSHIP MELALUI OPEN
SCIENCE

TRANSFORMING ACADEMIC =
Il  LIBRARY LEADERSHIPTO

Bengkel ini memperkukuh kepimpinan perpustakaan akademik dalam
menyokong pelaksanaan Open Science yang lebih telus, terbuka dan
kolaboratif, di samping memperkasa perkongsian amalan terbaik serta
strategi pembangunan ekosistem penyelidikan yang mampan. UiTM diwakili
oleh empat orang pegawai perpustakaan daripada PTAR UiTM Shah Alam
dan UiTM Cawangan Negeri Sembilan.

LAWATAN KORPORAT JABATAN PERPUSTAKAAN UNIVERSITI MALAYSIA SABAH

(UMS) KE PERPUSTAKAAN TUN ABDUL RAZAK (PTAR), UiTM SHAH ALAM

Perpustakaan Tun Abdul Razak (PTAR)

AR e R P T P S T

PTAR UiTM Shah Alam menerima Lawatan Korporat dan Penandaarasan

daripada Jabatan Perpustakaan, Universiti Malaysia Sabah (UMS) yang

menjadi platform perkongsian ilmu, pertukaran idea dan amalan terbaik

dalam aspek pengurusan perpustakaan, inovasi perkhidmatan, tadbir urus | [E]§ '=5di[E]
serta pengurusan arkib universiti. Delegasi turut berpeluang mengikuti sesi 'y -
soal jawab dan lawatan ke ruang utama PTAR serta Galeri Tuanku Abdul Razak ;I__}ﬁ.. -
(GTAR), sekali gus memperkukuh hubungan profesional dan membuka @ [=]E¥s
peluang kolaborasi antara kedua-dua institusi.

SUMBANGAN BUKU PTAR SEMPENA PELANCARAN KOREA-ASEAN
DIGITAL ACADEMY

x.

PTAR UiTM menyumbangkan tiga buah buku kepada Tetamu Kehormat

sempena Majlis Pelancaran Program Korea-ASEAN Digital Academy yang

dianjurkan oleh Fakulti Sains Komputer & Matematik, UiTM sebagai [=] [=]
Universiti Hos. Sumbangan buku diserahkan kepada Dr. Sharifaillah Nordin, 2
Timbalan Pengarah, Program Korea-ASEAN Digital Academy, sebagai tanda
sokongan PTAR terhadap program yang memperkukuh kerjasama digital &= :
antara Korea dan ASEAN.

PROGRAM KEPIMPINAN PERPUSTAKAAN SIRI 7 DAN SAMBUTAN HARI ARKIB
ANTARABANGSA 2026

Program Kepimpinan Perpustakaan Siri 7 dan Majlis Perasmian Penutupan

Sambutan Hari Arkib Antarabangsa 2026 Peringkat UiTM berlangsung di

Bahagian Arkib Universiti, UiTM Shah Alam, dengan pengisian ceramah

kepimpinan berimpak tinggi oleh YBhg. Profesor Datuk Ts. Dr. Shahrin bin Sahib

@ Sahibuddin, Naib Canselor UiTM. Program turut diserikan dengan = [E]g&3g%[s]
penyampaian anugerah kepada para pemenang dalam kategori poster, F- _.-'
pengurusan rekod, DDMS 2.0 dan penyerahan rekod penting UiTM, sebagai f'% r
penghargaan terhadap usaha memperkukuh budaya pengurusan rekod serta | [E]fi="
pemeliharaan khazanah dan memori institusi.

SES|I PENYERAHAN SURAT PENGHARGAAN ANUGERAH
PERKHIDMATAN CEMERLANG (APC) 2025

PEMASANGAN RFID UHF DI PERPUSTAKAAN UITM SEGAMAT

PERPUSTAKAAN UITM
KAMPUS SEGAMAT

PERPUSTAKAAN UITM 3
KAMPUS SEGAMAT

1 PERPUSTAKAAN Ui'l'id )
PERPUSTAKAAN UITM 1
KAMPUS SEGAMAT L K-l_MPU?.SEGAMn:[

Perpustakaan UiTM Segamat yang merangkumi dua buah bangunan kini

menerima pemasangan teknologi RFID UHF pada 7 hingga 10 Julai 2026, @ [Elp'ZrciE]
meneruskan pelaksanaan teknologi tersebut di rangkaian perpustakaan UiTM. ¥ :
Inisiatif ini merupakan sebahagian daripada transformasi digital bagi |}
memperkukuh pembangunan Perpustakaan Pintar yang lebih moden, cekap @[]
dan mesra pengguna.

REPOSITORI DIGITAL KEUSAHAWANAN UITM PERKASA LEGASI,
PERKUKUH KHAZANAH ILMU DAN AKTIVITI KEUSAHAWANAN UiTM

e mas s

ruosoe@v

MASMED dengan kerjasama PTAR UiTM telah menganjurkan Majlis Taklimat
Repositori Keusahawanan UiTM yang disampaikan oleh Dr. Hajah Adlina
Abdullah, bertujuan memberi pendedahan mengenai fungsi dan tatacara
pengisian repositori sebagai platform bersepadu untuk mendokumentasikan
penerbitan, inovasi, pencapaian dan khazanah keusahawanan UiTM. Repositori
ini berperanan sebagai memori institusi serta sumber rujukan strategik dalam
menyokong pelaporan, audit, akreditasi, penarafan dan perkongsian amalan
terbaik demi memastikan legasi kecemerlangan keusahawanan UiTM terus
terpelihara.

PTAR TERIMA LAWATAN PENANDAARASAN DARIPADA ISIS
MALAYSIA

PTAR UiTM menerima Lawatan Penandaarasan dan Sesi Perbincangan daripada
Institute of Strategic & International Studies (ISIS) Malaysia pada 8 Julai 2026
bagi memperkukuh pengurusan perpustakaan, meningkatkan kualiti
perkhidmatan serta menambah baik kemudahan pengguna. Sesi ini turut
menjadi platform perkongsian idea, pengalaman dan amalan terbaik dalam
memperkasakan peranan perpustakaan sebagai hab ilmu, penyelidikan dan
kecemerlangan perkhidmatan, di samping mengukuhkan jaringan profesional
dan kolaborasi strategik antara kedua-dua institusi.

PROGRAM LITERASI INFO CILIK: SMART READERS, SMART
THINKERS

Program Literasi Info Cilik: Smart Readers, Smart Thinkers (Speed Reading)
telah dilaksanakan pada 8 Julai 2026 di Pusat Sumber SK Petaling 1, Kuala
Lumpur dengan penglibatan 40 orang pelajar. Program memberi pendedahan
kepada teknik bacaan pantas, ujian kepantasan membaca dan kuiz interaktif
bagi meningkatkan kemahiran membaca, memupuk minat membaca serta
menggalakkan pemikiran kritis dalam kalangan murid.

UJILARI (UAT) DAN LATIHAN PERALATAN RFID UHF DI UiTM
SHAH ALAM TELAH BERJAYA DILAKSANAKAN

IR, _ .
& E Ay
UAT & LATIHAN RFID UAT & LATIHAN RFID | & LATIHAN RFID
PERPUSTAKAAN KEJURUTERAAN e % PERPUSTAKAAN KEJURUTERAAN & \ PERPUSTAKAAN ALAM BINA

UITM SHAH ALAM UITM SHAH ALAM UITM SHAH ALAM
TN

Sesi Ujilari (User Acceptance Test - UAT) dan Latihan Peralatan RFID UHF di
UiTM Shah Alam telah berjaya dilaksanakan pada 6 hingga 8 Julai 2026,
melibatkan lima perpustakaan iaitu PTAR 1, Perpustakaan Undang-Undang
(PUU), Perpustakaan Kejuruteraan (PKEJ), Perpustakaan Sains & Teknologi
(PST) dan Perpustakaan Alam Bina (PAB). Sesi ini merangkumi ujian fungsi
sistem, simulasi proses kerja dan latihan pengendalian peralatan sebagai
persediaan peluasan teknologi RFID UHF ke seluruh rangkaian Perpustakaan E E
UiTM. ; =

SIRI 12 PROGRAM TALAQQI KEROHANIAN EDISI KHAS MUSLIMAH
DIADAKAN DI RUANG TELAAH PTAR UiTM SHAH ALAM.

SIRI TELAAH RESENSI BUKU | INTROVERT JUGA MAMPU
BERJAYA

Wacana G

x
-~

Introvet Juga Mampu Kemudi '

Berjaya
Zein Mukhlis

SAUCAI &SR SAS SRS gENTI
WITAL ATELAN

PUAN NUR ATINI BINT| ATWMAN
Py a v

Sesi Resensi Buku “Introvert Juga Mampu Berjaya” karya Zein Mukhlis
mengetengahkan perkongsian inspirasi tentang potensi individu introvert
dalam membina keyakinan diri serta mencapai kejayaan dalam kehidupan dan
kerjaya. Sesi ini dikemudi oleh Puan Nur Azini binti Azman, Pembantu
Pustakawan Kanan PTAR Alam Bina, dengan wacana oleh Saudari A’eishah
Nafisah binti Rizal Azman, pelajar Sarjana Muda Pengurusan Harta Tanah, UiTM.

u . 4 - | . .
PERPUSTAKAAN ] 3 = PERPUSTAKAAN PERPUSTAKAAN
UiTM ARAU I UITM ARAU 3 UiTM ARAU

Perpustakaan UiTM Arau yang merangkumi dua buah bangunan kini menerima
pemasangan teknologi RFID UHF pada 13 hingga 16 Julai 2026, meneruskan
pelaksanaan teknologi tersebut di 11 lokasi perpustakaan UiTM. Inisiatif ini
merupakan sebahagian daripada transformasi digital bagi memperkukuh
pembangunan Perpustakaan Pintar yang lebih moden, cekap dan mesra
pengguna.

TAHNIAH KEPADA PENERIMA KENAIKAN PANGKAT SECARA
KHAS UNTUK PENYANDANG (KUP)

KETUA PUSTAKAWAN UITM SANTUNI DEKAN FAKULTI PERGIGIAN
MAHSA UNIVERSITY

\ ==

Dato’ Dr. Mohamed Ibrahim Abu Hassan, Dekan Fakulti Pergigian MAHSA University,
selepas rakaman podcast Smile 5.0 di Ruang Media PTAR UiTM Shah Alam. Kunjungan
turut diserikan dengan lawatan ke Koleksi Khas Jawi dan Koleksi Razak Sensei, sekali gus
memperkukuh jaringan kerjasama akademik serta usaha memartabatkan warisan ilmu

dan budaya.

MENJUNJUNG AMANAH, MEMPERKASA GUDANG ILMU

Pada 20 Julai 2026, Ketua Pustakawan UiTM, Ts. Haji Azizi bin Haji Jantan
mengiringi Naib Canselor UiTM, YBhg. Prof. Datuk Ts. Dr. Shahrin bin Sahib @
Sahibuddin dalam lawatan ke beberapa lokasi strategik PTAR. Lawatan
merangkumi Koleksi Jawi bagi meninjau usaha pemeliharaan dan pendigitalan
khazanah persuratan Melayu, selain perkembangan naik taraf tandas mesra
OKU dan penggantian lif baharu. Inisiatif ini mencerminkan komitmen PTAR
dan UiTM dalam memperkasa perpustakaan sebagai gudang ilmu yang selesa,
inklusif dan kondusif demi menyokong kecemerlangan akademik, penyelidikan
serta pembudayaan ilmu.

RFID UHF PERKASA TRANSFORMASI DIGITAL PERPUSTAKAAN
UITM SUNGAI PETANI

PERPUSTAKAAN
UiTM SUNGAI PETANI

Perpustakaan UiTM Sungai Petani telah selesai melaksanakan pemasangan,
UAT dan latihan peralatan RFID UHF pada 19 hingga 20 Julai 2026. Pelaksanaan
di perpustakaan yang terdiri daripada sebuah bangunan ini melengkapkan 12
lokasi perpustakaan yang telah menerima teknologi RFID, sekali gus
memperkukuh usaha transformasi digital UiTM ke arah pembangunan
Perpustakaan Pintar yang lebih moden, cekap dan mesra pengguna.

PTAR TERIMA SUMBANGAN KOLEKSI JAWI BERNILAI
SEJARAH

Perpustakaan Tun Abdul Razak (PTAR), UiTM merakamkan penghargaan kepada
Encik Mohd Suffian Abdul Manan atas sumbangan dua naskhah Jawi, iaitu
Pondok dan Madrasah di Patani (2001) dan Profil Dato’ Seri Doktor Mahathir
Mohamad (1982), bagi memperkayakan Koleksi Khas Jawi PTAR. Sumbangan ini,
khususnya naskhah biografi awal Tun Dr. Mahathir Mohamad dalam tulisan
Jawi, mempunyai nilai sejarah dan rujukan yang tinggi serta mencerminkan
komitmen PTAR dalam memelihara, memperkaya dan mewariskan khazanah
ilmu Jawi kepada generasi akan datang.

Pada 21 Julai 2026, PTAR Alam Bina menerima sumbangan 200 naskhah buku
berkaitan Seni Bina Landskap, Pengurusan Taman dan Alam Sekitar daripada
Puan Kamariyah binti Kamsah, mantan pensyarah UiTM. Sumbangan ini
menjadi usaha bermakna dalam memperkaya koleksi rujukan akademik,
khususnya bidang Alam Bina, serta mencerminkan semangat perkongsian ilmu
dan kecintaan terhadap institusi. Kesemua naskhah akan melalui proses
teknikal dan agihan sebelum dimanfaatkan oleh warga UiTM.

PEMASANGAN PERALATAN RFID UHF DI PERPUSTAKAAN
UiTM PERMATANG PAUH

: PERPUSTAKAAN
PERPUSTAKAAN : y !
UITM PERMATANG PAUH == UITM PERMATANG PAUH

ot PERPUSTAKAAN
PERPUSTAKAAN X - UITM PERMATANG PAUH
UITM PERMATANG PAUH

Perpustakaan UiTM Permatang Pauh yang terdiri daripada dua buah bangunan
kini menerima pelaksanaan teknologi RFID UHF sebagai sebahagian daripada
inisiatif pembangunan Perpustakaan Pintar. Kerja-kerja pemasangan peralatan
RFID UHF dilaksanakan pada 22 hingga 24 Julai 2026, melibatkan lokasi ke-14
selepas 13 lokasi perpustakaan selesai menerima pemasangan teknologi
tersebut, sekali gus memperkukuh transformasi digital ke arah perkhidmatan
perpustakaan yang lebih moden, cekap dan mesra pengguna.

PTAR PERKUKUH JARINGAN GLOBAL TERIMA KUNJUNGAN
AKADEMIK ZIKURA INTERNATIONAL COLLEGE (ZIC), MALDIVES
. [ ‘ T e : - \'F\T"(’T’—‘ ‘(

Pada 23 Julai 2026, PTAR UiTM menerima kunjungan akademik daripada Zikura
International College (ZIC), Maldives sebagai platform perkongsian ilmu,
amalan terbaik dan pengukuhan jaringan akademik antarabangsa. Delegasi
berpeluang meninjau ekosistem pembelajaran, penyelidikan, pendigitalan dan
perkhidmatan pintar PTAR, selain mengunjungi Galeri Tun Abdul Razak (GTAR)
dan Galeri Seni Tuanku Nur Zahirah (GESTURZ). Lawatan ini memperkukuh
peranan PTAR sebagai hab ilmu serta pemangkin kolaborasi global dalam
menyokong agenda pengantarabangsaan UiTM.

PEMASANGAN PERALATAN RFID UHF DI PERPUSTAKAAN
UiTM PERMATANG PAUH

Perpustakaan UiTM Permatang Pauh yang terdiri daripada dua buah bangunan
kini menerima pelaksanaan teknologi RFID UHF sebagai sebahagian daripada
inisiatif pembangunan Perpustakaan Pintar. Kerja-kerja pemasangan peralatan
RFID UHF dilaksanakan pada 22 hingga 24 Julai 2026, melibatkan lokasi ke-14
selepas 13 lokasi perpustakaan selesai menerima pemasangan teknologi
tersebut, sekali gus memperkukuh transformasi digital ke arah perkhidmatan
perpustakaan yang lebih moden, cekap dan mesra pengguna.

PTAR PERKUKUH JARINGAN GLOBAL TERIMA KUNJUNGAN
AKADEMIK ZIKURA INTERNATIONAL COLLEGE (ZIC), MALDIVES

Pada 23 Julai 2026, PTAR UiTM menerima kunjungan akademik daripada Zikura
International College (ZIC), Maldives sebagai platform perkongsian ilmu,
amalan terbaik dan pengukuhan jaringan akademik antarabangsa. Delegasi
berpeluang meninjau ekosistem pembelajaran, penyelidikan, pendigitalan dan
perkhidmatan pintar PTAR, selain mengunjungi Galeri Tun Abdul Razak (GTAR)
dan Galeri Seni Tuanku Nur Zahirah (GESTURZ). Lawatan ini memperkukuh
peranan PTAR sebagai hab ilmu serta pemangkin kolaborasi global dalam
menyokong agenda pengantarabangsaan UiTM.

PROGRAM KEPIMPINAN PERPUSTAKAAN UiTM SIRI 8:
MEMPERKUKUH KEFAHAMAN AKTA 173

Pada 27 Julai 2026, Jabatan Perpustakaan UiTM telah menganjurkan Program
Kepimpinan Perpustakaan Siri 8 bertajuk Kefahaman Akta 173 (Akta Universiti
Teknologi MARA 1976) yang disampaikan oleh Profesor Dr. Hartini binti Saripan,
Penasihat Undang-Undang UiTM. Program ini memberi pendedahan tentang 0| Ol
kepentingan pematuhan undang-undang dalam tadbir urus, pengurusan data, %
hak cipta, pendigitalan koleksi dan penyampaian perkhidmatan. Inisiatif ini
bertujuan memperkukuh budaya kerja berintegriti, akauntabiliti dan op
tanggungjawab dalam kalangan warga perpustakaan demi kecemerlangan
perkhidmatan UiTM.

<

SELEPAS 50 TAHUN, SIREH KEMBALI KE GAGANG

Pada 28 Julai 2026, seramai sembilan orang Alumni Diploma Pentadbiran
Awam ITM ambilan Julai 1974 hingga Julai 1977 kembali menjejakkan kaki ke
UiTM Shah Alam menerusi Program Sireh Pulang ke Gagang anjuran bersama
Jabatan Perpustakaan UiTM dan ICAN. Program ini menjadi wadah mengimbau
kenangan, mengeratkan hubungan alumni serta menyemarakkan kecintaan
terhadap universiti. Turut berlangsung ialah penyerahan buku Pasir Mas:
Memories and Experiences serta fail dan rekod alumni kepada Perpustakaan
Tun Abdul Razak untuk dipelihara sebagai khazanah sejarah institusi dan
warisan ilmu untuk generasi akan datang.

PERKONGSIAN SMART REFERENCE MANAGEMENT DALAM
KURSUS PhD ON TIME (POT)

Pada 29 Julai 2026, Perpustakaan Tun Abdul Razak (PTAR), UiTM Shah Alam
telah menyumbang kepakaran menerusi sesi perkongsian Smart Reference
Management dalam Kursus PhD ON TIME (POT): Pre-PhD Preparation & PhD
Research Methodology di ILD UiTM, Bandar Enstek. Sesi yang melibatkan 67
orang peserta dalam kalangan pentadbiran dan pensyarah UiTM ini memberi
pendedahan tentang penggunaan aplikasi Mendeley untuk mengurus sumber
rujukan, memasukkan sitasi dan menjana bibliografi secara sistematik. Inisiatif
ini mencerminkan komitmen PTAR dalam memperkukuh literasi maklumat,
kemahiran penyelidikan serta budaya penulisan akademik dalam kalangan
warga UiTM.

A 2! X
UAT & LATIHAN RFID > . ol i * UAT & LATIHAN
PERPUSTAKAAM LITM e - A 1 PERPUSTAKAAM LITM
ALOR GAJAH L = ¥ - SEGAMAT

Sesi Ujilari Penerimaan Pengguna (UAT) dan latihan peralatan RFID UHF bagi
Perpustakaan UiTM Zon Selatan yang melibatkan UiTM Kuala Pilah, Alor Gajah
dan Segamat telah berjaya dilaksanakan pada 28 hingga 30 Julai 2026. Program

ini merangkumi ujian fungsi sistem, simulasi proses kerja dan latihan O] O]
pengendalian peralatan sebagai persediaan memperluas pelaksanaan

teknologi RFID UHF ke seluruh rangkaian Perpustakaan UiTM, sekali gus =
memastikan kelancaran operasi dan memperkukuh transformasi digital ] 3ol
perpustakaan.

Buletin, Koleksi Dan Peristiwa

BAHAGIAN ARKIB
UNIVERSITI

2026

LIBAT URUS REKOD, ARKIB DAN GALERI BERSAMA FAKULTI
PERAKAUNAN UITM

Sesi Libat Urus Rekod, Arkib dan Galeri bersama Fakulti Perakaunan UiTM
telah dilaksanakan pada 3 Julai 2026, diketuai oleh Dekan, Profesor Dr.
Norli Ali, bagi mengenal pasti, mendokumentasi dan mendeskripsi rekod
penting sejarah penubuhan fakulti sejak era RIDA-Maktab MARA-ITM.
Koleksi berharga berupa laporan, penerbitan dan gambar berusia 60
hingga 70 tahun yang masih terpelihara dengan baik di Arkib UiTM
membuktikan  komitmen universiti dalam memelihara warisan
dokumentasi dan legasi institusi untuk generasi akan datang.

Pengarah Bahagian Arkib Universiti, Jabatan Perpustakaan UiTM, Encik

Ahmad Amiri Mohamad, menghadiri Majlis Tahlil Alumni Tahun 1967 (Pre ERSE]
Arts) di Seksyen 11, Shah Alam. Kehadiran ini menjadi wadah |
mengeratkan silaturahim bersama alumni serta menghargai sumbangan Tai
generasi awal dalam mencorakkan sejarah perkembangan institusi sejak .
era Maktab MARA di Jalan Othman, Petaling Jaya. = !

BERITA MARA 1967: DOKUMENTASI BERSEJARAH PELETAKAN
BATU ASAS ITM

Bahasa:
Melayu
Jenis Bahan:
Majalah

Usia Bahan:
59 Tahun
Deskripsi:

Berita MARA Bilangan Ke-4, terbitan November 1967, merupakan khazanah

dokumentasi yang merakam peristiwa bersejarah peletakan batu asas Institut

Teknoloji MARA (ITM) di Batu Tiga, Jalan Klang oleh Tun Abdul Razak bin

Hussein, ketika itu Timbalan Perdana Menteri. Majalah setebal 52 halaman ini

turut memaparkan gambar bersejarah dan aspirasi pembangunan pendidikan [=] [=]
Bumiputera, sekali gus menjadi bukti penting perjalanan transformasi ITM L
hingga menjadi Universiti Teknologi MARA (UiTM) hari ini. Permohonan rujukan

boleh dibuat melalui Online Finding Archive (OFA) atau Bahagian Arkib [s]
Universiti, UiITM.

100,000 REKOD PENTING UNIVERSITI KINI BOLEH

DIAKSES MELALUI ONLINE FINDING ARCHIVE (OFA) UITM

%Amaé

ATAS PENCAPAIAN

100,000

REKOD PENTING UNIVERSITI
— DI CAPAIAN —
> ONLINE FINDING ARCHIVE

Sebanyak 100,000 rekod penting universiti kini boleh diakses melalui Online
Finding Archive (OFA) UiTM bagi memudahkan rujukan, penyelidikan dan
pembelajaran serta memelihara memori institusi. Inisiatif oleh Bahagian Arkib
Universiti dan Unit Arkib Cawangan, Jabatan Perpustakaan UiTM ini
memperkukuh usaha pendigitalan dan pemeliharaan khazanah warisan serta
legasi universiti untuk generasi akan datang.

LAWATAN TUN DR. ISMAIL BIN DATO’ ABDUL RAHMAN KE ITM
SHAH ALAM PADA TAHUN 1973

14 Jullet 173

Lawatan Tun Dr. Ismail bin Date’ Abdul Rahman Ke ITM Shah Alam

Pada 14 Julai 1973, Timbalan Perdana Menteri Malaysia ketika itu, Tun Dr.
Ismail bin Dato’ Abdul Rahman, telah mengadakan lawatan rasmi ke kampus
Institut Teknologi MARA (ITM), Shah Alam, bagi meninjau perkembangan dan
kemudahan kampus baharu. Lawatan yang diiringi oleh Pengarah ITM, Dr.
Arshad Ayub, turut merangkumi kompleks Perpustakaan Utama ITM sebagai
antara kemudahan penting dalam menyokong pembangunan pendidikan
tinggi Bumiputera.

PERASMIAN FAKULTI PERUBATAN UITM KAMPUS TELUK
INTAN PADA TAHUN 2017

M Korporat

Perasmian Fakulti Perubatan Kampus Teluk Intan UiTM

BiLI69/2026

MARA (UITM) pada 18 Jula] 2017,

Pada 18 Julai 2017, Duli Yang Maha Mulia Paduka Seri Sultan Perak Darul
Ridzuan, Sultan Nazrin Muizzuddin Shah, berkenan menyempurnakan Majlis
Perasmian Fakulti Perubatan UiTM Kampus Teluk Intan, Jalan Changkat Jong.
Majlis bersejarah yang turut dihadiri kerabat diraja Perak dan para pembesar
negeri ini melambangkan sokongan institusi diraja terhadap usaha UiTM
memperkukuh pendidikan perubatan serta melahirkan doktor berilmu,
berintegriti dan berbakti kepada masyarakat.

SESI LIBAT URUS ARKIB, REKOD DAN GALERI BERSAMA
BAHAGIAN INTEGRITI

Pada 16 Julai 2026, Sesi Libat Urus Arkib, Rekod dan Galeri bersama Bahagian
Integriti telah diadakan bagi menyelaraskan amalan terbaik dalam pengurusan
rekod, pemeliharaan bahan arkib dan pengurusan galeri universiti. Sesi yang
diketuai oleh Puan Azura Mohamad Hashim dari Bahagian Arkib Universiti
bersama Encik Mohd. Hafiz Ramlee, Pengarah Bahagian Integriti, turut
menekankan aspek pematuhan dasar, akauntabiliti dan budaya integriti bagi
meningkatkan kecekapan pengurusan maklumat serta memelihara warisan
sejarah universiti untuk generasi akan datang.

PENGALAMAN PELAJAR LATIHAN INDUSTRI DALAM
PROSES HOT STAMPING

Pelajar Latihan Industri berpeluang mempelajari proses hot stamping bagi
penyediaan bahan arkib di bawah bimbingan staf berpengalaman Bahagian
Arkib Universiti. Pengalaman ini memberi pendedahan kepada teknik cetakan,
ketelitian penjajaran dan disiplin kerja, selain setiap pelajar membawa pulang
satu naskhah bercetak nama sendiri sebagai kenangan dan hasil pembelajaran.

